
				Prawfddarllenwyd y dudalen hon

Ei gywrain glymog eiriad,

Roddai wledd i feirdd у wlad:

Mydrawg wr yn medru gwau

Ei lwyrion nerthol eiriau;

Geiriau na cheir trwy'n gorawr, 

I ddal mwy o feddwl mawr:

Canghenau pob cynghanedd,

Dan ei law a wnaed yn wledd;

Myn ef eiriad clymiad clau

At osod eu morteisiau.

Ni all fawr er dirfawr dân 

Ddynwared ei ddawn eirian.

Ei anian bur ddiweniaith

A'i oes ef ddengys ei waith;

Sai ei ddawn am oesau'i dd'od,

Yn ei bêr awen barod; 

Er ei oed a'i fynd mor hen,

Brwd yw ei barod awen; 

Er ei wydrau a'i oedran,

Wrtho deil mawr nerth ei dân. 

Digoll mae'n rhedeg allan 

Rediad têg fel ffrydiau tân !

Ca'i er hoen ei feddwl cry,

Hir waeledd ar ei wely;

Maith flynyddoedd oedd iddo 

O fawr nych dan ei fron o;

Meddyliai mai i ddialedd,

Drwy'i boen oedd myned i'r bedd:

Estyniad oes roes ei Ri, 

Ef wedyn ga'i gyfodi, 

Er byw ar fin oer y bedd,

Ymlonai 'mhen saith mlynedd! 

Mor brydferth i'w nerth yn ol

